[bookmark: _Toc38024898]Specialist për Menaxhim Financiar 
Termat e Referencës
Qëllimi i pozitës:

Qeveria e Kosovës ka lidhur marrëveshjen për mbështetjen e FLOWS për MEA-in për ruajtjen dhe përmirësimin e situatës së sigurisë së ujit në vend për të siguruar mjete të përmirësuara dhe të qëndrueshme të jetesës, siguri të ushqimit, furnizim me ujë dhe prodhim të energjisë elektrike; elementet esenciale që mbështesin rritjen e qëndrueshme ekonomike dhe përpjekjet për zbutjen e varfërisë.  Kjo pozitë do të sigurojë që burimet e projektit të përdoren në mënyrë efikase dhe efektive dhe të disbursohen për qëllimin e tyre të synuar.  Specialisti për Menaxhim Financiar do të marrë përditësime të rregullta financiare nga të gjitha organet pjesëmarrëse për përdorimin e fondeve.

Për objektivin e propozuar zhvillimor të projektit dhe përmbledhjen e projektit, shihni DVP-në

Specialisti për Menaxhim Financiar do të jetë përgjegjës për detyrat e mëposhtme:

· Në bashkëpunim me Departamentin për Buxhet dhe Financa të Ministrisë së Ekonomisë dhe Ambientit (MEA), vendos dhe mirëmban sistemet e menaxhimit financiar siç kërkohet në Marrëveshjen e Financimit.
· Ekzekuton të gjithë punën e nevojshme në lidhje me planifikimin e projektit, disbursimet, pagesat, kontabilitetin dhe raportimin financiar në koordinim me MEA, Hidromorava dhe Ministrinë e Financave (MF).
· Këshillon dhe mbështet Departamentin për Buxhetit dhe Financa të KRU Hidromorava për çështjet në lidhje me disbursimet, pagesat, kontabilitetin dhe raportimin financiar për komponentin 2.2 të projektit.

Funksionet dhe përgjegjësitë specifike të Specialistit për Menaxhim Financiar përfshijnë, por nuk kufizohen në:

· Monitoron dhe siguron përdorimin efektiv të fondeve të Projektit në përputhje me Marrëveshjen e Financimit, kërkesat e Bankës Botërore dhe Legjislacionin e Kosovës;
· Kontribuon në çështjet që lidhen me Menaxhimin Financiar në përgatitjen e Doracakut të Operacioneve të Projektit dhe udhëzimeve për Grante të Vogla;
· Siguron që mirëmbahet një mjedis i besueshëm dhe efektiv i kontrollit të brendshëm në kuadër të MEA-së, EMP-së, rreth shpenzimeve të projektit dhe në përputhje me Doracakun e Operacioneve të Projektit dhe udhëzimet për Grantet e Vogla;
· Kontribuon në planifikimin dhe procesin e buxhetimit për aktivitetet e Projektit, përgatitjen e planeve vjetore dhe periodike të projektit, parashikimet dhe buxhetet, dhe dorëzimet përkatëse në Departamentin për Buxhet dhe Financave të MEA-së;
· Shqyrton fondet vjetore të buxhetuara, alokimet dhe planet e parave të gatshme kundrejt shpenzimeve aktuale.
· Monitoron disbursimet e projektit, koordinon me Hidromorava dhe MF-në për dorëzimin në kohë të aplikimeve. 
· Shqyrton, verifikon dhe përpunon për aprovim të gjitha kërkesat për pagesa të shpenzimeve të projektit të financuara nga financimi i IDA-s (përveç nënkomponentit 2.2);
· Verifikon që faturat dhe dëshmitë mbështetëse për shpenzimet e projektit janë në përputhje me kushtet e kontratave dhe marrëveshjeve; (përveç nënkomponentit 2.2)
· Siguron ekzekutimin në kohë të pagesave për furnizuesit, kontraktorët dhe konsulentët, ose përfitues të tjerë në përputhje me kushtet e kontratës dhe marrëveshjes. (përveç nënkomponentit 2.2)
· Siguron që në sistemin Free Balance të Thesarit të mbahen shënime të sakta të kontabilitetit të projektit, duke verifikuar saktësinë dhe plotësinë e të gjitha transaksioneve; (përveç nënkomponentit 2.2)
· Mbledh siç duhet të gjitha dokumentet financiare (formularë zotimi dhe pagese, fatura, dokumente të pranimit dhe aprovimit, dëshmi të tjera mbështetëse, realizime dhe raporte për të gjitha llojet e shpenzimeve të projektit, duke përfshirë grantet e vogla dhe udhëtimet e punës); 
· Siguron ruajte dhe backup për të gjitha shënimet financiare për shqyrtim nga Misionet e Bankës dhe Auditorët e Jashtëm;
· Përgatit Aplikime për Tërheqje bazuar në kërkesat e Letrës së Disbursimit dhe Marrëveshjes së Kredisë; 
· Kryen inventarin fizik periodik të aseteve fikse të prokuruara gjatë projektit; 
· Përgatit Raportet tremujore Financiare të Ndërmjetme të Pa-audituara dhe pasqyrat vjetore financiare të projektit dhe dorëzimin e këtyre raporteve në Bankën Botërore në kohën e duhur; të gjitha raportet e projektit duhet të konsolidojnë informacionin financiar nga të gjitha agjencitë zbatuese (përfshirë Hidromorava)
· Harton inputet në lidhje me menaxhimin financiar në raportin e progresit të Projektit, përfshirë monitorimin e granteve;
· Përgatit raporte financiare mujore dhe tremujore për operacionet e projektit, të kërkuara nga MEA, EMP, Ministria e Financave, Administrata Tatimore e Kosovës dhe institucionet e tjera qeveritare; 
· Përgatit dhe siguron në kohën e duhur informacione adekuate administrative dhe financiare për EMP-në dhe Udhëheqësit e Departamenteve të MEA-së përgjegjës për zbatimin e Projektit, për t’u mundësuar që të marrin vendime të informuara.
· Merr pjesë në vlerësimet e ofertave dhe propozimeve: shqyrtimi i aspektit financiar të dokumentit të ofertës; siguron kontribut në kohën e duhur për përgatitjen e termave të pagesës së kontratës; siguron pajtueshmëri me buxhetin e projektit.
· Këshillon EMP-në dhe MEA-në për çështjet që lidhen me rregulloret për tatimet lokale, shërbimet bankare dhe rregulloret e tjera përkatëse që ndikojnë në aktivitetet financiare të projektit.
· Shqyrton dhe kontrollon rregullisht (në zyrë dhe në terren) shënimet financiare të Skemës së Granteve të Vogla për të siguruar zbatimin e duhur të procedurave financiare; Dokumenton dëshmitë e shqyrtimit të tillë; i prezanton gjetjet në pjesën narrative të RNF-ve.
· Asiston auditorët e jashtëm gjatë auditimit të tyre duke siguruar një auditim efektiv të pasqyrave financiare të projektit dhe dorëzimin e tyre në kohë në BB; dhe përcjell zbatimin e rekomandimeve të auditimit.
· [bookmark: _PROCUREMENT_SPECIALIST]Përmbush udhëzimet e tjera të dhëna nga Koordinatori i projektit dhe Udhëheqësi i Departamentit për Financa dhe Buxhet të MAPL-së, që janë relevante për detyrimet funksionale të Zyrtarit në kuadër të Projektit të përmendur. 
· Këshillon dhe mbështet Departamentin për Buxhetit dhe Financa të KRU Hidromorava për çështjet në lidhje me disbursimet, pagesat, kontabilitetin dhe raportimin financiar për komponentin 2.2 të projektit.

Specialisti për Menaxhim Financiar është në varësi të Menaxherit të Projektit dhe Zyrtarit Kryesor Financiar të MEM-së.

Kualifikimet dhe shkathtësitë:
(a) Diplomë Universitare në Administrim Biznesi, Financa, Kontabilitet; Diploma Master ose Certifikimi Profesional është avantazh.
(b) Së paku 3 vjet përvojë progresive profesionale në Menaxhim Financiar, Kontabilitet dhe Mbajtje Llogarish. Përvoja e punës e dëshmuar gjatë 5 viteve të fundit do të ishte relevante për pozitën; 
(c) Përvoja e punës me Bankën Botërore dhe projektet e financuara nga donatorët, është avantazh;
(d) Të kuptuar të mirë të rregulloreve qeveritare për buxhetin dhe menaxhimin financiar dhe sistemet në nivelin kombëtar, dhe të kërkesave tatimore dhe ligjore në Kosovë;
(e) Përvojë e dëshmuar në kontabilitet, përgatitjen e raporteve financiare, listat e pagave dhe përpunimin e verifikimit të pagesave
(f) Shkathtësi të mira komunikimi dhe sociale;
(g) Shkathtësi kompjuterike (Word, Excel, Access) 
(h) Rrjedhshmëri në shqip dhe njohuri pune të anglishtes. Serbishtja është avantazh.
(i) Të ketë rekorde të pastra policore, të disponojë të gjitha të drejtat civile dhe të mos ketë ndonjë implikim të mëparshëm në përvetësim.

Kushtet e punës:
Specialisti për Menaxhim Financiar do të vendoset në ambientet e MEA-së në Prishtinë, por duhet të jetë i gatshëm të udhëtojë për takime dhe të punojë nën presion.

Outputet 
Outputet kryesor do të jetë procedurat e kënaqshme të menaxhimit financiar të projektit të kryera në mënyrë profesionale, si dhe dorëzimi në kohë dhe i kënaqshëm në Bankë i raporteve financiare, aplikimeve për tërheqje dhe auditimeve. 

Specialisti për Menaxhim Financiar të Projektit do të ketë pozitë me kohë të plotë në kuadër të Projektit. Specialistit për Menaxhim Financiar të Projektit do t’i ofrohen mundësi për t’u zhvilluar profesionalisht duke marrë pjesë në trajnime dhe kurse përkatëse të BB-së gjatë kohëzgjatjes së kontratës. Shpërblimi do paguhet në baza mujore.

Periudha e performancës 
Specialisti për Menaxhim Financiar të Projektit do të punësohet në provë derisa Projekti të bëhet efektiv dhe më pas do të konfirmohet bazuar në performancën e kënaqshme. Pasi të konfirmohet, kontrata do të lidhet për katër vjet, në varësi të performancës së kënaqshme, por jo më shumë se kohëzgjatja e projektit. 

Raportimi 
[bookmark: _GoBack]Specialisti për Menaxhim Financiar të Projektit do të punojë me kohë të plotë brenda mjediseve të MEA-së dhe do të raportojë tek Menaxheri i Projektit. Personi do të paraqesë oraret mujore për të llogaritur ditët reale të punës gjatë muajit kalendarik.  



